
O‘ZBEKISTONDA SUT ISHLAB CHIQARISH 
DINAMIKASI VA SAMARADORLIGINI OSHIRISH 
YO‘LLARI

Xamdamova Guljaxon Ablakulovna
Samarqand agroinnovatsiyalar va tadqiqotlar instituti,
“Iqtisodiyot va buxgalteriya hisobi” kafedrasi tayanch doktoranti
E-mail: guljahon_hamdamova@mail.ru 

Annotatsiya. Mazkur maqolada O‘zbekiston Respublikasida sut ishlab chiqarish hajmining hududlar kesimidagi dinamikasi 
hamda Samarqand viloyati misolida xo‘jalik toifalari bo‘yicha rivojlanish tendensiyalari tahlil qilingan. Tadqiqot davomida 
2014–2024-yillar va 2021–2025-yillar oralig‘idagi statistik ma’lumotlar asosida sut ishlab chiqarish hajmi, sog‘in sigirlar 
soni hamda sut narxlarining o‘zgarish dinamikasi o‘rganilgan.

Shuningdek, hududlar kesimida ishlab chiqarish hajmi va narxlar o‘rtasidagi tafovutlar hamda ularning shakllanishiga ta’sir 
etuvchi omillar aniqlangan. Tadqiqot natijalari asosida chorvachilik tarmog‘ini rivojlantirish, ishlab chiqarish samaradorligini 
oshirish va sut bozorida narx barqarorligini ta’minlashga qaratilgan amaliy taklif hamda tavsiyalar ishlab chiqilgan.

Kalit soʻzlar: sut ishlab chiqarish, chorvachilik, sog‘in sigirlar, sut narxi, dehqon xo‘jaliklari, fermer xo‘jaliklari, samaradorlik, 
agrar iqtisodiyot.

Abstract. This article analyzes the dynamics of milk production in the Republic of Uzbekistan across regions, as well as 
development trends by farm categories using the example of Samarkand Region. Based on statistical data for the periods 
2014–2024 and 2021–2025, the study examines changes in milk production volume, the number of dairy cows, and milk 
price dynamics.

In addition, regional disparities in production and prices, as well as the factors influencing their formation, are identified. 
Based on the research findings, practical recommendations aimed at developing the livestock sector, improving production 
efficiency, and ensuring price stability in the milk market have been proposed.

Key words: milk production, livestock, dairy cows, milk prices, dehkan farms, farmer farms, efficiency, agricultural 
economics.

Аннотация. В данной статье проанализирована динамика производства молока в Республике Узбекистан в 
разрезе регионов, а также тенденции развития по категориям хозяйств на примере Самаркандская область. В 
ходе исследования на основе статистических данных за 2014–2024 и 2021–2025 годы изучены изменения объёмов 
производства молока, численности дойных коров и динамики цен на молоко.

Кроме того, выявлены региональные различия в объёмах производства и уровне цен, а также факторы, влияющие 
на их формирование. По результатам исследования разработаны практические предложения и рекомендации, 
направленные на развитие животноводческой отрасли, повышение эффективности производства и обеспечение 
стабильности цен на рынке молочной продукции.

Ключевые слова: производство молока, животноводство, дойные коровы, цены на молоко, дехканские хозяйства, 
фермерские хозяйства, эффективность, аграрная экономика.

K I R I S H
Sut ishlab chiqarish agrar iqtisodiyotning muhim tarmoqlaridan biri hisoblanib [1], aholining oziq-ovqat 

xavfsizligini ta’minlashda muhim o‘rin tutadi [2]. Ayniqsa, rivojlanayotgan mamlakatlarda sut va sut mahsulotlariga 
bo‘lgan talabning ortib borishi ushbu tarmoqni yanada rivojlantirish zaruratini kuchaytirmoqda.

O‘zbekistonda keyingi yillarda chorvachilik tarmog‘ini rivojlantirishga qaratilgan keng ko‘lamli islohotlar 
amalga oshirilmoqda [3]. Xususan, fermer va dehqon xo‘jaliklarini qo‘llab-quvvatlash, naslchilik ishlarini 

takomillashtirish hamda zamonaviy texnologiyalarni joriy etish orqali sut ishlab chiqarish hajmini oshirishga 
alohida e’tibor qaratilmoqda.

Shu bilan birga, hududlar kesimida ishlab chiqarish ko‘rsatkichlarining turlicha shakllanishi, mavjud 
resurslardan foydalanish samaradorligi [4] hamda narxlar dinamikasidagi tafovutlar ushbu sohada chuqur ilmiy 
tahlil olib borishni talab etadi.

Mazkur tadqiqotning asosiy maqsadi O‘zbekistonda sut ishlab chiqarish dinamikasini tahlil qilish, 
Samarqand viloyati misolida xo‘jalik toifalari bo‘yicha rivojlanish tendensiyalarini aniqlash hamda ishlab 
chiqarish samaradorligini oshirishga qaratilgan amaliy tavsiyalar ishlab chiqishdan iborat.

M A V Z U G A  O I D  A D A B I Y O T L A R  S H A R H I
Mavzuga oid ilmiy adabiyotlarda sut ishlab chiqarish samaradorligini oshirish, chorvachilik tarmog‘ini 

rivojlantirish hamda bozor mexanizmlarini takomillashtirish masalalari keng yoritilgan. Jumladan, FAO 
tadqiqotlarida sut chorvachiligi oziq-ovqat xavfsizligini ta’minlashda strategik tarmoq sifatida baholanib, ishlab 
chiqarish hajmini oshirishda mavjud resurslardan samarali foydalanish muhim omil ekanligi ta’kidlangan [5].

Michael Porter tomonidan ishlab chiqilgan raqobat ustunligi nazariyasiga ko‘ra, korxonalar samaradorligi 
innovatsiyalarni joriy etish, xarajatlarni optimallashtirish va ishlab chiqarish jarayonlarini modernizatsiya qilish 
orqali ta’minlanadi [6]. Mazkur yondashuv sut ishlab chiqarish tizimiga ham samarali tatbiq etilishi mumkin.

Gary Gereffi va hammualliflar tomonidan ishlab chiqilgan global qiymat zanjirlari konsepsiyasida qishloq 
xo‘jaligi mahsulotlari, jumladan sut mahsulotlarining raqobatbardoshligini oshirishda qayta ishlash, logistika 
hamda marketing tizimlarining muhim ahamiyati asoslab berilgan [7].

OECD hisobotlarida agrar sektorda innovatsion texnologiyalarni joriy etish ishlab chiqarish samaradorligini 
oshirishning asosiy omillaridan biri sifatida qayd etilgan. Ayniqsa, raqamli texnologiyalar va avtomatlashtirish 
tizimlarining chorvachilik tarmog‘ida yuqori samaradorlik berishi alohida ta’kidlangan [8].

Shuningdek, Jahon Banki tadqiqotlarida agrar oziq-ovqat tizimlarini transformatsiya qilish orqali ishlab 
chiqarish samaradorligini oshirish, resurslardan barqaror foydalanish hamda narxlar barqarorligini ta’minlash 
mumkinligi asoslab berilgan [9].

O‘zbekistonlik olimlar, jumladan X. Pardayev va boshqalar tomonidan olib borilgan tadqiqotlarda 
mamlakatda chorvachilik tarmog‘ining hozirgi holati, uning rivojlanish muammolari hamda istiqbollari yoritilgan 
[10]. Ushbu ilmiy ishlarda dehqon xo‘jaliklarining sut ishlab chiqarishdagi yetakchi o‘rni alohida qayd etilgan.

T A D Q I Q O T  M E T O D O L O G I YA S I
Mazkur tadqiqotda O‘zbekiston Respublikasida qabul qilingan mavzuga oid me’yoriy-huquqiy hujjatlar, 

iqtisodchi olimlarning ilmiy ishlari hamda rasmiy statistik ma’lumotlardan foydalanildi. Jumladan, sut ishlab 
chiqarish jarayonlarini aks ettiruvchi statistik ko‘rsatkichlar va avval amalga oshirilgan ilmiy tadqiqotlar natijalari 
qiyosiy tahlil qilindi.

Tadqiqot davomida iqtisodiy-statistik tahlil, qiyosiy tahlil, dinamik qatorlar usuli hamda umumlashtirish 
metodlaridan foydalanildi. Ushbu yondashuvlar orqali sut ishlab chiqarish hajmi, sog‘in sigirlar soni va narxlar 
dinamikasining o‘zgarish tendensiyalari baholandi.

Tadqiqot obyekti sifatida O‘zbekiston Respublikasida faoliyat yuritayotgan sut ishlab chiqaruvchi xo‘jaliklar 
hamda sutni qayta ishlash korxonalari tanlab olindi. Shuningdek, Samarqand viloyati misolida xo‘jalik toifalari 
bo‘yicha sut ishlab chiqarish ko‘rsatkichlari va ularning rivojlanish tendensiyalari tahlil qilindi.

T A H L I L  V A  N A T I J A L A R
O‘zbekiston Respublikasida sut ishlab chiqarish samaradorligini baholashda narxlar dinamikasini tahlil 

qilish muhim ahamiyat kasb etadi. Sut narxi chorvachilik tarmog‘ining iqtisodiy samaradorligini ifodalovchi 
asosiy ko‘rsatkichlardan biri hisoblanadi [11]. Mazkur ko‘rsatkich nafaqat ishlab chiqarish xarajatlari darajasini, 
balki bozordagi talab va taklif nisbatini ham aks ettiradi.

Shu sababli hududlar kesimida sut narxlarining o‘zgarish dinamikasini tahlil qilish orqali tarmoqdagi 
iqtisodiy jarayonlarga kompleks baho berish mumkin. Mazkur tadqiqotda viloyatlar hamda Qoraqalpog‘iston 
Respublikasi kesimida bir litr yangi sog‘ilgan sutning o‘rtacha yillik narxlari dinamikasi o‘rganildi.

1-jadval ma’lumotlariga ko‘ra, tahlil qilinayotgan davr mobaynida barcha hududlarda sut narxlarining 
barqaror o‘sish tendensiyasi kuzatilgan. Xususan, 2021-yilga nisbatan 2025–2026-yillarda narxlarning sezilarli 
darajada oshgani qayd etildi. Ushbu holat, asosan, inflyatsion jarayonlar, yem-xashak narxlarining ko‘tarilishi, 
energiya resurslari va transport xarajatlarining ortishi bilan izohlanadi (1-jadval).

1-jadval. O‘zbekistonda viloyatlar va Qoraqalpog‘iston Respublikasi kesimida 1 litr yangi sog‘ilgan sutning o‘rtacha 
yillik narxlari dinamikasi1

Viloyatlar va 
Qoraqalpog‘-iston 

Respublikasi

1 litr yangi sog‘ilgan sutning o‘rtacha yillik  narxi, so‘m

2016 2017 2018 2019 2020 2021 2022 2023 2024 2025
2026

(yanvar-
mart)

Andijon viloyati 1994 2381 3022 3684 4274 5156 5497 7533 7344 7788 8024

Buxoro viloyati 1699 1892 2366 3010 3652 3973 4633 6291 6391 6648 6927

Jizzax viloyati 1794 2056 2944 3683 4418 5063 5627 7465 7630 8253 8803

Qashqadaryo 
viloyati 2000 2235 2664 3366 3643 4361 5111 7230 6462 6724 7039

Navoiy viloyati 2014 2488 3017 4207 4230 6865 5829 6940 7564 7798 8048

Namangan viloyati 2021 2024 2345 3384 4150 4280 4865 6351 6685 7007 7253

Samarqand viloyati 1770 2039 2564 3803 3954 4474 5071 6359 7117 7624 8071

Surxondaryo 
viloyati 1700 1914 2822 3505 3835 3877 4305 6510 6275 6577 6997

Sirdaryo viloyati 1875 2184 2749 3427 3980 4240 4848 6093 6579 6882 7157

Toshkent shahri 2777 3085 3726 5883 6647 7652 7927 10178 10360 10591 11098

Toshkent viloyati 2081 2304 2771 3219 4252 5051 5612 7102 7361 8212 9047

Farg‘ona viloyati 2007 2096 2621 3115 4099 4621 5384 6583 6868 7523 8003

Xorazm viloyati 1639 1753 2379 3263 3649 3942 4754 5682 6054 6308 6606

Qoraqalpog‘iston 
Respublikasi 1909 2185 3031 3794 4265 4542 5108 7105 6869 7020 8109

Hududlar kesimida eng yuqori narxlar Toshkent shahrida qayd etilgan. Mazkur hududda 2016-yilda 
2777 so‘mni tashkil etgan ko‘rsatkich 2026-yilning yanvar–mart oylariga kelib 11098 so‘mga yetgan. Bu esa 
shaharda iste’mol talabi yuqoriligi, aholi zichligi hamda bozor infratuzilmasining rivojlanganligi bilan izohlanadi. 
Shuningdek, Toshkent viloyati, Jizzax viloyati va Samarqand viloyati hududlarida ham sut narxlarining sezilarli 
o‘sishi kuzatilgan.

Aksincha, Xorazm viloyati, Buxoro viloyati hamda Surxondaryo viloyatida sut narxlari nisbatan past darajada 
shakllangan. Masalan, Xorazm viloyatida narxlar 2016-yildagi 1639 so‘mdan 2026-yilda 6606 so‘mgacha 
oshgan bo‘lsa-da, boshqa hududlarga nisbatan past darajada saqlanib qolgan. Bu holat mazkur hududlarda 
sut ishlab chiqarish hajmining yetarli ekanligi va ichki bozorda taklifning barqarorligi bilan izohlanadi [12].

Qoraqalpog‘iston Respublikasida ham ijobiy o‘sish dinamikasi kuzatilgan bo‘lib, sut narxlari 2016-yildagi 
1909 so‘mdan 2026-yilda 8109 so‘mgacha oshgan. Bu esa hududda chorvachilik tarmog‘ining bosqichma-
bosqich rivojlanib borayotganini ko‘rsatadi.

Sut ishlab chiqarish hajmi chorvachilik tarmog‘ining rivojlanish darajasini ifodalovchi asosiy ko‘rsatkichlardan 
biri hisoblanadi [13]. Mazkur ko‘rsatkich aholini oziq-ovqat mahsulotlari bilan ta’minlash darajasini belgilashda 
muhim ahamiyatga ega. Uning yillar davomida o‘zgarishi tarmoqdagi tarkibiy va iqtisodiy siljishlarni aniqlash 
imkonini beradi.

Quyidagi 2-jadvalda 2014–2024-yillar davomida respublika viloyatlari hamda Qoraqalpog‘iston 
Respublikasida sog‘ib olingan sigir suti hajmi keltirilgan bo‘lib, ushbu ma’lumotlar hududlar kesimida ishlab 
chiqarish dinamikasini baholash imkonini beradi (2-jadval).

1	  Muallif ishlanmasi

2-jadval. O‘zbekiston Respublikasi viloyatlari va Qoraqalpog‘istonda 2014–2024-yillarda sog‘ib olingan sigir 
sutining miqdori, ming tonna2

Viloyatlar va 
Qoraqalpog‘-iston 

Respublikasi
2014 2015 2016 2017 2018 2019 2020 2021 2022 2023 2024

Andijon
viloyati 763,2 822,1 892,6 899,2 929,5 953,4 977,8 997,3 1039,9 1089,8 1117,5

Buxoro
viloyati 723,6 777,9 850,7 903,1 939,7 964,4 1001,2 1019,5 1050,4 1087,3 1130,7

Jizzax
viloyati 454,6 486,7 522,4 550,9 584,1 599,4 617,7 643,3 670 689,5 711,1

Qashqadaryo 
viloyati 887 952,2 1022,8 1089 1124,3 1142,1 1173,4 1235,8 1274,3 1309 1378,3

Navoiy
viloyati 356,6 384,9 411,3 440,6 451,6 465,5 479 494,4 517,7 536,1 563,5

Namangan viloyati 536,3 581 637,4 665,5 670,2 690,5 720,4 736,9 755,6 769,8 803,9
Samarqand 
viloyati 1064,6 1132,3 1227,3 1239,9 1240,2 1272,3 1305,4 1321,0 1371,2 1402,1 1456,6

Surxondaryo 
viloyati 705,2 748,2 777,2 804,5 842,6 863,3 881,9 907,4 935 948,8 975

Sirdaryo
viloyati 268,1 287,7 318,9 317,2 341,4 350,2 356,1 372,5 382,3 395,3 414,5

Toshkent
shahri 0 0 0 0 1,6 1,9 1,9 2 6,1 6,2 6,4

Toshkent viloyati 732,3 780 826,3 849,1 883,2 909,6 915,5 953,9 966,8 1019,6 1072
Farg‘ona
viloyati 802 854,1 909,1 921 1018,5 1033,6 1047,1 1073,9 1102,8 1137,2 1190,3

Xorazm
viloyati 816,1 867,4 922,2 963,4 1012,3 1035,8 1053,7 1071,8 1098,3 1110,7 1137,4

Qoraqalpog‘-iston 
Respublikasi 294,7 320,3 345 362,1 376,5 380,3 399 414,9 430,6 444,1 466

Jami sog’ib 
olingan sigir suti, 
ming
tonna

8404,3 8994,8 9663,2 10005,5 10415,7 10662,3 10930,1 11244,6 11601 11945,5 12423,2

Jadval ma’lumotlari tahlili shuni ko‘rsatadiki, 2014–2024-yillar davomida O‘zbekistonda sut ishlab chiqarish 
hajmi barqaror o‘sish tendensiyasiga ega bo‘lgan. Xususan, jami ishlab chiqarilgan sut hajmi 2014-yildagi 
8404,3 ming tonnadan 2024-yilda 12423,2 ming tonnaga yetib, sezilarli darajada oshgan. Bu esa chorvachilik 
tarmog‘ida amalga oshirilayotgan islohotlar hamda ishlab chiqarish samaradorligining ortib borayotganidan 
dalolat beradi.

Hududlar kesimida tahlil qilinganda, eng yuqori ko‘rsatkichlar Samarqand viloyati hissasiga to‘g‘ri kelib, 
2024-yilda 1456,6 ming tonnani tashkil etgan. Shuningdek, Qashqadaryo viloyati, Farg‘ona viloyati hamda 
Andijon viloyatida ham yuqori o‘sish sur’atlari kuzatilgan. Ushbu hududlarda chorvachilik uchun qulay tabiiy-
iqlim sharoitlari hamda dehqonchilik va tomorqa xo‘jaliklarining keng rivojlanganligi muhim omil hisoblanadi.

Nisbatan past ko‘rsatkichlar Sirdaryo viloyati va Navoiy viloyatida qayd etilgan bo‘lib, bu holat mazkur 
hududlarning tabiiy sharoiti va resurs salohiyati bilan izohlanadi. Shu bilan birga, Toshkent shahrida sut ishlab 
chiqarish hajmi juda past darajada bo‘lib, bu urbanizatsiya darajasining yuqoriligi bilan bog‘liq.

Samarqand viloyatida ham sutchilik tarmog‘ini rivojlantirishga katta e’tibor qaratilmoqda. Sut ishlab 
chiqarishda xo‘jalik toifalari kesimidagi farqlar tarmoqning tarkibiy tuzilishi va ishlab chiqarish resurslarining 
taqsimlanish darajasini aks ettiradi. Ayniqsa, fermer xo‘jaliklari, dehqon xo‘jaliklari hamda qishloq xo‘jaligi 
korxonalarining ulushi va rivojlanish dinamikasini o‘rganish orqali ishlab chiqarish samaradorligini oshirish 
yo‘nalishlarini aniqlash mumkin.

2021–2025-yillar davomida Samarqand viloyatida sut ishlab chiqarish hajmi barcha xo‘jalik toifalarida 
o‘sish tendensiyasiga ega bo‘lgan. Xususan, fermer xo‘jaliklarida sut ishlab chiqarish hajmi 2021-yildagi 102 
460 tonnadan 2025-yilda 142 879 tonnagacha oshib, qariyb 39 foizlik o‘sishni tashkil etgan. Bu esa ushbu 
toifadagi xo‘jaliklarda ishlab chiqarish samaradorligi ortib borayotganini ko‘rsatadi.

2	  Muallif ishlanmasi



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz354

2026-yil, may. № 5-son.

Shuningdek, dehqon xo‘jaliklari sut ishlab chiqarishda yetakchi o‘rinni egallab, tahlil davrida ishlab chiqarish 
hajmi 1 216 310 tonnadan 1 318 782 tonnagacha oshgan va 8,42 foizlik o‘sish kuzatilgan. Ayniqsa, Bulung‘ur 
tumani, Jomboy tumani, Ishtixon tumani hamda Urgut tumanida ishlab chiqarish hajmining yuqoriligi ushbu 
hududlarda chorvachilik faoliyati yaxshi rivojlanganidan dalolat beradi. Shu bilan birga, ayrim hududlarda yillik 
o‘zgarishlar nisbatan tebranuvchan xarakterga ega bo‘lib, bu ishlab chiqarish resurslari va tabiiy omillar ta’siri 
bilan izohlanadi.

Qishloq xo‘jaligi korxonalarida sut ishlab chiqarish hajmi boshqa xo‘jalik toifalariga nisbatan past bo‘lishiga 
qaramay, 2021-yildagi 2269 tonnadan 2025-yilda 6667 tonnagacha oshib, qariyb 193 foizlik o‘sish qayd etilgan. 
Bu esa mazkur toifadagi korxonalarda ham ishlab chiqarish hajmini kengaytirish va samaradorlikni oshirish 
bo‘yicha ijobiy siljishlar mavjudligini ko‘rsatadi.

Mazkur 3-jadvalda Samarqand viloyatida 2021–2025-yillar davomida fermer xo‘jaliklari, dehqon xo‘jaliklari 
hamda qishloq xo‘jaligi korxonalarida ishlab chiqarilgan sut hajmining hududlar kesimidagi o‘zgarish dinamikasi 
keltirilgan (3-jadval).

3-jadval. Samarqand viloyatining 2021-2025-yillardagi sog‘ilgan sut miqdorining tahlil3

T/R  
Fermer xo‘jaliklari Dehqon xo‘jaliklari Qishloq xo‘jalik korxonalari

2021 2022 2023 2024 2025 2021 2022 2023 2024 2025 2021 2022 2023 2024 2025

1
Samarqand   
shahar

0 2 1 10 12 7009 7100 7044 7252 7595 14 175 8 7 32

2
Kattako‘rg‘on 
shahar

0 0   0 0 10789 9287 8335 8117 5893 86 64 10 5 205

  tumanlar:                              

3 Oqdaryo 18310 21719 24356 24920 25733 48878 51091 51639 58301 59320 1 62 68 28 43

4 Bulung‘ur 2743 3191 3460 3508 3490 84137 86796 88038 95641 97543 79 427 435 441 459

5 Jomboy 12429 18975 21478 23770 21932 73433 75521 74112 74869 76005 19 21 78 41 63

6 Ishtixon 4294 4413 5352 5829 7883 122956 126723 131842 134195 134917 5 29 71 123 123

7 Kattako‘rg‘on 6069 7928 7835 9872 7617 145616 148912 150016 151596 150164 604 246 299 852 316

8 Qo‘shrobod 4020 3935 6043 6143 7212 58402 60031 60429 60749 61303 2 81 101 123 176

9 Narpay 5952 6092 6703 7632 8137 77053 79011 80229 84616 86460 146 409 419 425 445

10 Payariq 9839 7733 7961 7988 8665 122991 126624 128725 136542 137309 346 1525 1886 2075 2202

11 Pastdarg’om 11769 12907 13439 14469 15293 115962 119004 121624 125807 127169 269 1132 984 1380 1365

12 Paxtachi 6745 4712 5140 5434 6133 61605 64328 65508 67795 67927 0 0 83 175 235

13 Samarqand 3953 3953 3460 4168 4357 49011 51075 52377 53229 54230 333 390 402 435 435

14 Nurobod 5241 5776 6059 6064 6268 41488 42961 43097 44350 45250 347 124 378 416 425

15 Urgut 5493 5829 7543 7682 8043 119037 122520 125506 127938 128141 19 8 11 240 118

16 Tayloq 5603 10216 10490 11111 12104 77944 78093 79014 80243 79557 0 18 19 20 25

 
Samarqand 
viloyati

102460 117380 129318 138598 142879 1216310 1249074 1267534 1311238 1318782 2269 4710 5250 6785 6667

Hududlar kesimida tahlil qilinganda, Pastdarg‘om tumani, Narpay tumani hamda Kattaqo‘rg‘on tumanida 
sut ishlab chiqarish hajmining nisbatan yuqori darajada ekanligi kuzatiladi. Bu holat mazkur hududlarda 
chorvachilikka ixtisoslashuv darajasining yuqoriligi, yem-xashak bazasining mavjudligi hamda aholining 
chorvachilik faoliyatidagi tajribasi bilan izohlanadi.

Aksincha, ayrim hududlarda sut ishlab chiqarish hajmi nisbatan past darajada saqlanib qolgan bo‘lib, 
bu holat resurslardan foydalanish samaradorligi, tabiiy-iqlim omillari hamda xo‘jalik yuritish sharoitlari bilan 
bog‘liqdir.

Sog‘in sigirlar soni sut ishlab chiqarishning asosiy resurslaridan biri hisoblanadi va uning o‘zgarishi 
bevosita ishlab chiqarish hajmiga ta’sir ko‘rsatadi. Shu sababli xo‘jalik toifalari kesimida sog‘in sigirlar sonining 
dinamikasini tahlil qilish chorvachilik tarmog‘ining rivojlanish tendensiyalarini aniqlashda muhim ahamiyat kasb 
etadi.

Mazkur jadvalda Samarqand viloyatida 2021–2025-yillar davomida fermer xo‘jaliklari, dehqon xo‘jaliklari 
hamda qishloq xo‘jaligi korxonalarida sog‘in sigirlar sonining hududlar kesimidagi o‘zgarish dinamikasi aks 
ettirilgan (4-jadval).

3	  Muallif ishlanmasi

4-jadval
Samarqand viloyatining 2021-2025-yillardagi sog‘in sigirlar 

soni tahlili(bosh soni)4

T/R  
Fermer xo‘jaliklari Dehqon xo‘jaliklari Qishloq xo‘jalik korxonalari

2021 2022 2023 2024 2025 2021 2022 2023 2024 2025 2021 2022 2023 2024 2025

1 Samarqand    
shahar 0 5 5 15 16 3430 3585 3631 3639 3872 35 82 43 71 67

2 Kattako‘rg‘on 
shahar 0 0 0 0 0 6917 6456 6213 5413 3038 306 360 160 160 200

  tumanlar:                              

3 Oqdaryo 4645 4378 4508 4516 4689 27167 28428 28883 29297 29814 13 26 31 63 36

4 Bulung‘ur 831 888 952 998 1019 54002 55284 56093 56150 57331 42 154 160 160 159

5 Jomboy 4147 3150 4215 4254 7764 44445 45974 46397 45816 31921 123 126 120 82 103

6 Ishtixon 2330 2719 3382 3415 3503 58711 60284 61260 61630 62635 33 20 71 78 84

7 Kattako‘rg‘on 2976 3488 4722 6257 6116 63857 65226 65364 65642 67449 117 173 577 819 773

8 Qo‘shrobod 2563 2628 3144 3580 3688 38485 39448 39743 40116 41564 4 59 74 118 131

9 Narpay 5705 6840 8072 8211 8487 42297 42937 43234 43600 44591 225 224 254 343 315

10 Payariq 4370 3567 3934 4628 5102 54406 56011 56123 55604 53726 238 218 499 534 568

11 Pastdarg‘om 5794 6015 6328 6950 7105 72536 73896 75818 76068 77957 311 464 400 809 700

12 Paxtachi 1896 2150 2289 2321 2303 34998 35518 35902 36328 38519 0 0 28 76 89

13 Samarqand 1710 2015 1609 2064 2065 18927 18935 19528 19025 19240 93 215 144 224 221

14 Nurobod 2871 2661 2716 2806 3025 29158 30091 30241 30566 32705 173 212 208 286 315

15 Urgut 2391 2695 2823 2808 2820 81895 81982 82846 82864 82364 5 9 4 88 83

16 Tayloq 1996 2059 2170 2205 2255 46769 44290 45218 45420 48517 0 20 20 23 25

  Samarqand 
viloyati

44225 45258 50869 55028 59957 678000 688345 696494 697178 695243 1718 2362 2793 3934 3869

4-jadval ma’lumotlari tahlili shuni ko‘rsatadiki, 2021–2025-yillar davomida Samarqand viloyatida sog‘in 
sigirlar soni xo‘jalik toifalari kesimida turlicha dinamikaga ega bo‘lgan. Jumladan, fermer xo‘jaliklarida sog‘in 
sigirlar soni 2021-yildagi 44 225 boshdan 2025-yilda 59 957 boshga yetib, qariyb 35 foizga oshgan. Bu esa 
fermer xo‘jaliklarida chorvachilikni rivojlantirish va nasldor qoramollar sonini ko‘paytirishga qaratilgan chora-
tadbirlar samaradorligini ko‘rsatadi.

Mazkur ko‘rsatkich fermer xo‘jaliklarining chorvachilik, xususan sut ishlab chiqarishdagi o‘rni tobora 
mustahkamlanib borayotganini, ishlab chiqarish hajmining kengayishi hamda mavjud resurslardan foydalanish 
samaradorligi ortayotganini anglatadi.

Dehqon xo‘jaliklarida esa sog‘in sigirlar soni nisbatan yuqori ulushni egallagan bo‘lsa-da, tahlil davrida 
umumiy son 678 000 boshdan 695 243 boshgacha oshib, qariyb 2,54 foizlik o‘sish kuzatilgan. Bu holat mazkur 
toifadagi xo‘jaliklarning asosan kichik hajmda faoliyat yuritishi, resurslar va ishlab chiqarish imkoniyatlarining 
nisbatan cheklanganligi bilan izohlanadi. Shunga ko‘ra, dehqon xo‘jaliklari chorvachilik mahsulotlari ishlab 
chiqarishda barqaror, biroq o‘sish sur’atlari nisbatan past bo‘lgan segment sifatida namoyon bo‘lmoqda.

Qishloq xo‘jaligi korxonalarida esa sog‘in sigirlar soni 2021-yildagi 1718 boshdan 2025-yilda 3869 boshga 
yetib, qariyb 125,2 foizga oshgan. Bunday yuqori o‘sish ushbu sektorda modernizatsiya jarayonlarining 
jadallashgani, zamonaviy texnologiyalar va intensiv ishlab chiqarish usullarining keng joriy etilayotgani, 
shuningdek investitsiya faolligining ortib borayotgani bilan bog‘liqdir [14].

Hududlar kesimida tahlil qilinganda, ayrim tumanlarda, jumladan Kattaqo‘rg‘on tumani, Pastdarg‘om 
tumani hamda Nurobod tumanida sog‘in sigirlar sonining barqaror o‘sishi kuzatilgan. Bu esa mazkur hududlarda 
chorvachilik infratuzilmasi va yem-xashak bazasi rivojlanganini ko‘rsatadi.

4	  Muallif ishlanmasi

X U L O S A  V A  T A K L I F L A R
Olib borilgan tahlillar natijasida quyidagi asosiy xulosalarga kelindi:
−	 hududlar o‘rtasida sezilarli narx tafovutlari mavjud bo‘lib, umumiy tendensiya sifatida sut narxlarining 

izchil oshib borayotgani kuzatildi; 
−	 respublikada sut ishlab chiqarish asosan qishloq hududlariga xos ekanligi hamda dehqon va tomorqa 

xo‘jaliklarining ushbu jarayonda yetakchi o‘rin tutishi tasdiqlandi. Kelgusida ishlab chiqarish hajmini yanada 
oshirish uchun zamonaviy texnologiyalarni joriy etish, yem-xashak bazasini mustahkamlash va naslchilik 
ishlarini takomillashtirish muhim ahamiyat kasb etadi; 

−	 sog‘in sigirlar soni bo‘yicha o‘tkazilgan tahlillar fermer xo‘jaliklari va qishloq xo‘jaligi korxonalarida 
yuqori o‘sish kuzatilganini, dehqon xo‘jaliklarida esa o‘sish sur’atlari nisbatan past darajada ekanini ko‘rsatdi; 

−	 sut narxlarining oshishi ishlab chiqarish samaradorligini yanada oshirish zaruratini kuchaytirib, bu holat 
infratuzilmaning rivojlanish darajasi hamda bozor mexanizmlarining hududlar kesimidagi farqlari bilan bog‘liqligi 
aniqlandi; 

−	 sut ishlab chiqarish samaradorligini oshirish maqsadida chorvachilikda zamonaviy texnologiyalarni, 
jumladan avtomatlashtirilgan sog‘ish va oziqlantirish tizimlarini keng joriy etish zarur; 

−	 dehqon xo‘jaliklarini qo‘llab-quvvatlash orqali ularning ishlab chiqarish salohiyatini oshirish, xususan, 
imtiyozli kreditlar va subsidiyalar tizimini yanada takomillashtirish maqsadga muvofiq; 

−	 hududlar o‘rtasidagi narx tafovutlarini kamaytirish uchun logistika infratuzilmasini rivojlantirish, sovutish 
va saqlash tizimlarini kengaytirish muhim ahamiyat kasb etadi; 

−	 naslchilik ishlarini takomillashtirish va yuqori mahsuldor zotlarni ko‘paytirish orqali bir bosh sigirdan 
olinadigan sut hajmini oshirish zarur. 

Umuman olganda, yuqoridagi holatlar sut ishlab chiqarish samaradorligini oshirish uchun zamonaviy 
texnologiyalarni keng joriy etish, ozuqa bazasini mustahkamlash hamda logistika tizimini takomillashtirish 
zarurligini ko‘rsatadi.

